
Тақриз
ба автореферати диссертатсияи Шарифзода Бахтиёр дар мавзӯи 
“Таърихи пайдоиши алгебра ва саҳми ниёгони тоҷикон дар инкишофи 
он дар асрҳои миёна” барои дарёфти дараҷаи илмии номзади илмҳои 
таърих аз рӯйи ихтисоси 07.00.10 - Таърихи илм ва техника (таърихи 
математика)

Таҳқиқоти диссертатсионии Шарифзода Бахтиёр ба яке аз масъалаҳои 

мубрами таърихи илм ва техника - таърихи математика, ба хусус таърихи 

математикаи тоҷикон бахшида шудааст.

Рисолаи мазкур ба яке азч марҳилаҳои камомӯхташудаи таърихи 

ташаккул ва инкишофи математика дар мисоли таърихи муодилаҳои 

алгебравӣ дар осори донишмандони асримиёнагии форсу тоҷик бахшида 

шуда, ба эъломияи рушди илмҳои риёзӣ, табиӣ ва техникӣ саривақтӣ 

мебошад.

Диссертант заминаҳои пайдоиши алгебраро дар кишварҳои Шарқи 

Қадим, хусусан дар Мисру Бобулистон ҷустуҷӯ кардааст, ки комилан дуруст 

мебошад.

Шарифзода Б. агарчанде асосан бо корҳои алгебравии Хоразмию 

Хайём махдуд шудааст, гуфтан мумкин аст, ки кори ӯ яке аз таҳқиқоти 

пионерӣ дар бораи таърихи алгебра дар Тоҷикистони соҳибистиқлол ба 

шумор меравад. Албатта, таърихи математикаи ниёгони тоҷикон баҳри 

беканорест ва месазад, ки чунин таҳқиқот дар бораи ҳар як риёзидони 

асримиённагии олами ислом анҷом дода шавад.

Қобили тазаккур аст, ки теъдоди нашрияҳои муҳаққиқ дар бораи мавзӯи 

таҳқиқшаванда кобили кабул аст, ки аз нашрияи муаллиф 5 мақола дар 

маҷаллаҳои илмии тақризшавандаи КОА назди Президенти Ҷумҳурии 

Тоҷикистон ва КОА Вазорати маориф ва илми Федератсияи Россия ва 2 дастури 

таълимӣ иборат мебошад.



Мазмуну муҳтавои рисола бо фишурдаҳои он, ки ба забонҳои тоҷикӣ ва 

русӣ таълиф гардидаанд, мувофиқати комил дошта, мундариҷаи корро якҷоя 

бо мақолаҳои таълифнамудаи унвонҷӯй пурра инъикос мекунанд.

Автореферати рисола бо забони содаю фаҳмои илмӣ таълиф гардида, 

вазифаю ҳадафи мавзӯъро пурра тавсиф мекунад.

Дар натиҷаи омӯзиши автореферати рисолаи диссертатсионии 

Шарифзода Б. ба хулоса омадан мумкин аст, ки он натиҷаи таҳқиқоти илмӣ- 

тахассусие мебошад, ки яке аз масъалаи мубрами таърихи илм ва техника - 

таърихи математикаро ифода месозад. Дар натиҷаи хулосаҳои бобҳои 

баррасишаванда ва хулосаи умумци муҳаққиқ, бояд гуфт, ки таҳқиқоти 

мазкур бо тахассуси 07.00.10 - Таърихи илм ва техника (таърихи математика) 

комилан мувофиқат мекунад.

